
____ _______________ 201_ թիվ ____-Ն
Ավելացված Արժեքի Հարկից ազատվող գիտահետազոտական աշխատանքների չափանիշները սահմանելու մասին

Հիմք ընդունելով Հայաստանի Հանրապետության հարկային օրենսգրքի 64-րդ հոդ​վածի 2-րդ մասի 3-րդ կետը Հայաստանի Հան​րա​պե​տու​թյան կառա​վա​րու​թյունը որոշում է.

1. Սահմանել ավելացված արժեքի հարկից ազատվող գիտահետազոտական աշ​խա​տանք​ների չափանիշները` համա​​ձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից:
Հավելված

ՀՀ կառավարության 201_ թվականի

_______________  ____ N ____-Ն որոշման

ՉԱՓԱՆԻՇՆԵՐ

ավելացված արժեքի հարկից ազատվող Գիտահետազոտական աշխատանքների

1. Սույն չափանիշների իմաստով Գիտական հետազոտություններն ու մշակումները համարվում են գիտահետազոտ​տա​կան աշխատանքներ, եթե դրանք ուղղված են ձեռք բերված գիտելիքների ընդլայն​ման (կիրառմանը) և (կամ) նոր գիտելիքների ստացմանը (կիրառմանը): 

2. Հայաստանի Հանրապետության հարկային օրենսգրքի 64-րդ հոդ​վածի 2-րդ մասի 3-րդ կետով սահմանված՝ ավելացված արժեքի հարկից ազատման արտոնության կիրա​ռու​թյան նպատակով իրականացվող հիմնարար և կիրառական հետազոտությունները, փոր​ձա​րա​րական մշակումները համարվում են գիտահետազոտա​կան աշխատանքներ, եթե`
1) հիմնարար հետազոտությունները իրականացվում են փորձարարական կամ տեսա​կան աշխատանքների միջոցով, որոնք ի սկզբանե ուղղված են երևույթների և դիտման ենթակա ակներև փաստերի հիմքում ընկած հիմնարար օրենքների վերաբերյալ նոր գիտելիք​​ների ձեռք բերմանը` նպատակ չունենալով դրանք անմիջական կիրառել կամ օգտա​գործել,
2) կիրառական հետազոտությունները իրականացվում են ինքնօրինակ հետազո​տու​թյուն​ների միջոցով, որոնք ի սկզբանե ուղղված են նոր գիտելիքների ձեռք բերմանը, անմի​ջական գործնական նպատակի իրագործման կամ խնդիրների լուծման համար,
3) փորձարարական մշակումները իրականացվում են հետազոտությունների արդյուն​քում կամ գործնական փորձից ստացված գիտելիքների հիման վրա համակարգված աշխա​տանք​ների միջոցով, որոնք ուղղված են նոր նյութերի, արտադրատեսակների, սարքա​վո​րանքի ստեղծմանը, նոր տեխնոլոգիական գործընթացների, համակարգերի, ծառա​յու​թյուն​ների ներդրմանը կամ արդեն մշակված ու ներդրված նմուշների կատարելագործմանը: 
Հիմնավորում

«Ավելացված արժեքի հարկից ազատվող գիտահետազոտական աշ​խա​տանք​ների չափանիշները սահմանելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 64-րդ հոդ​վածի 2-րդ մասի 3-րդ կետի համաձայն, Հայաստանի Հանրապետության կառա​վա​րության սահմանած չափանիշներին համապատասխանող գիտահետազոտական աշխատանքների կատարումը ազատվում են ԱԱՀ-ից:
Խնդիրը կայանում է նրանում, որ ԱԱՀ-ից ազատվող գիտահետազոտական աշխա​տանքների շրջանակը ներկայումս սահմանված է 1998 թվականի նոյեմբերի 16-ի ՀՀ հար​կա​յին տեսչության թիվ 01/55 հրամանով, որը ընդունվել է Ավելացված արժեքի հարկի մասին ՀՀ օրենքի 15-րդ հոդվածի կիրարկումն ապահովելու նպատակով: 2018 թվականի հունվարի 1-ից ՀՀ հարկային օրենսգրքի ուժի մեջ մտնելուց հետո ուժը կորցրած է ճանաչ​վելու Ավելացված արժեքի հարկի մասին ՀՀ օրենքը և հետևաբար 1998 թվականի նոյեմ​բերի 16-ի ՀՀ հար​կա​յին տեսչության թիվ 01/55 հրամանը: Այսինքն ստացվելու է այնպես, որ ՀՀ հարկային օրենսգրքի ուժի մեջ մտնելուց հետո ավելաց​ված արժեքի հարկից ազատվող գիտահետազոտական աշ​խա​տանք​ների չափորոշիչներ սահ​մանված չեն լինելու:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել ՀՀ հարկային օրենսգրքի 64-րդ հոդ​վածի 2-րդ մասի 3-րդ կետով նախատեսված` ավելացված արժեքի հարկից ազատման արտոնության կիրառության նպատակով գիտահե​տա​զոտական աշխատանքների չափանիշները:

4. Կարգավորման առարկան. Նախագծի կարգավորման առարկան ՀՀ հարկային օրենսգրքի 64-րդ հոդ​վածի 2-րդ մասի 3-րդ կետով նախատեսված` ավելացված արժեքի հարկից ազատվող գիտահետազոտական աշ​խա​տանք​ների  չափանիշների սահ​մա​նումն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​ման արդ​յուն​​քում ակնկալվում է` ՀՀ հարկային օրենսգրքի 64-րդ հոդ​վածի 2-րդ մասի 3-րդ կետի կիրառությունն ապահովելու նպատակով սահմանել չափանիշներ, որոնց համա​պա​տասխանող գիտահետազոտական աշխատանքների կատարումը ազատվելու է ԱԱՀ-ից: Մասնավորապես, նախագծով առաջարկվում է սահմանել, որ ավելացված արժեքի հարկից ազատվում են հիմնարար հետազոտությունների, կիրառական հետազոտությունների և փոր​ձա​րարական մշակումների իրականացումը: Ընդ որում, նախագծով սահմանվող չափանիշ​ները, ըստ էության, գործող օրենսդրությամբ սահմանված չափանիշներն են:
Տեղեկանք
«Ավելացված արժեքի հարկից ազատվող գիտահետազոտական աշխատանքների չափանիշները սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Ավելացված արժեքի հարկից ազատվող գիտահետազոտական աշխատանքների չափանիշները սահմանելու մասին» ՀՀ կառավարության որոշ​ման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տություն չի առաջանա:
Եզրակացություն
«Ավելացված արժեքի հարկից ազատվող գիտահետազոտական աշխատանքների չափանիշները սահմանելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Ավելացված արժեքի հարկից ազատվող գիտահետազոտական աշխատանքների չափանիշները սահմանելու մասին» ՀՀ կառավարության որոշ​ման նախա​​գծի ընդունմամբ պետա​կան եկա​մուտ​ների նվա​զեցում կամ ծախսերի ավելացում տեղի չի ունենա:

ԱՄՓՈՓԱԹԵՐԹ

«Ավելացված արժեքի հարկից ազատվող գիտահետազոտական աշ​խա​տանք​ների չափանիշները սահմանելու մասին» ՀՀ կառավարության որոշ​​ման նախա​գծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կրթության և գիտության նախարարություն 22.02.2017թ.

թիվ 01/9.3/2167-17
	Դիտողություններ և առաջարկություններ չկան:
	
	

	ՀՀ տնտեսական զարգացման և ներդրումների նախարարություն

22.02.2017թ.

թիվ 04/13.2/1694-17
	Առաջարկվում է նախագծի հավելվածի 1-ին և 2-րդ կետերը միավորել և շարադրել հետևյալ խմբագրությամբ. «Գիտահետազոտական աշխատանքներ են համարվում գիտական հետազոտություններն ու մշակումները, որոնք իրականացվում են ձեռք բերված գիտելիքների ընդլայնման և նոր գիտելիքների ստացման ու կիրառման նպատակով, ներառյալ`

1) դրանց շրջանակներում իրականացվող հիմնարար գիտական հետազոտությունները, որոնք ուղղված են բնության օրենքների, մարդու գործունեության, հասարակության կառուցվածքի և զարգացման հիմնական օրինաչափությունների մասին ունեցած գիտելիքների ընդլայնմանը և նոր գիտելիքների ձեռքբերմանը: Հիմնարար գիտական հետազոտությունները կարող են ավարտվել ստացված գիտական արդյունքների գործնական օգտագործման բացահայտման համար կիրառական հետազոտությունների անցկացման վերաբերյալ հանձնարարականներով, գիտական հրապարակումներով և այլն:

2) դրանց շրջանակներում իրականացվող փորձարարական մշակումները, որոնք ուղղված են մարդու կյանքի ու առողջության պահպանմանը, նոր նյութերի, արտադրանքի, ծառայությունների, համակարգերի կամ մեթոդների ստեղծմանը և դրանց հետագա կատարելագործմանը:»:
	Չի ընդունվել:
	Նախագծի 1-ին կետով սահմանվող հավելվածի 1-ին կետով սահմանված են թե որոնք են համարվում գիտահետազոտ​տա​կան աշխատանքներ, իսկ 2-րդ կետով սահմանված են այն այն չափանիշները, որոնց բավարարելու դեպքում կիրառելի կլինի Հայաստանի Հանրապետության հարկային օրենսգրքի 62-րդ հոդվածի 1-ին մասի 3-րդ կետով սահմանված՝ ավելացված արժեքի հարկից ազատման արտոնությունը: 

Մինչդեռ` առաջարկվող փոփոխության դեպքում կստացվի այնպես, որ առկա են այլ չափանիշներ որոնց բավարարելու դեպքում կիրառելի կլինի Հայաստանի Հանրապետության հարկային օրենսգրքի 62-րդ հոդվածի 1-ին մասի 3-րդ կետով սահմանված՝ ավելացված արժեքի հարկից ազատման արտոնությունը:

	
	Առաջարկվում է նախագծի հիմնավորման 4-րդ կետում (Կարգավորման առարկան) «չափորոշիչների» բառը փոխարինել «չափանիշների» բառով:
	Ընդունվել է:
	Նախագծի հիմնավորման մեջ կատարվել է համապատասխան փոփոխություն:

	ՀՀ ԿԱ պետական եկամուտների կոմիտե 02.03.2017թ.

թիվ 01/3-1/6751-17 


	Տարակարծություններից խուսափելու նպատակով՝ առաջարկվում է նախագծի 1-ին կետով սահմանվող հավելվածի 2-րդ կետը համապատասխանեցնել ՀՀ էկոնոմիկայի նախարարի 19 սեպտեմբերի 2013 թվականի Հայաստանի Հանրապետության տեխնիկատնտեսական և սոցիալական տեղեկատվության «Տնտեսական գործունեության տեսակների դասակարգիչ» հաստատելու և Հայաստանի Հանրապետության էկոնոմիկայի նախարարի 2009 թվականի հունիսի 3-ի N 372-Ն հրամանն ուժը կորցրած ճանաչելու մասին» N874-Ն հրամանի գիտական հետազոտություններ և մշակումներ հատվածին (72) և շարադրել հետևյալ խմբագրությամբ.

«Գիտական հետազոտություններ և մշակումներ հատվածը ներառում է երեք տեսակի գիտական հետազոտություններ`

- հիմնարար հետազոտություններ` փորձարարական կամ տեսական աշխատանքներ, որոնք ի սկզբանե ուղղված են երևույթների և դիտման ենթակա ակներև փաստերի հիմքում ընկած հիմնարար օրենքների վերաբերյալ նոր գիտելիքների ձեռք բերմանը, ոչ դրանց անմիջական կիրառման կամ օգտագործման նպատակով,

-    կիրառական հետազոտություններ` ինքնօրինակ հետազոտություններ, որոնք ի սկզբանե ուղղված են նոր գիտելիքների ձեռք բերմանը, անմիջական գործնական նպատակի իրագործման կամ խնդիրների լուծման համար,

- փորձարարական մշակումներ` հետազոտությունների արդյունքում կամ գործնական փորձից ստացված գիտելիքների հիման վրա համակարգված աշխատանքներ, որոնք ուղղված են նոր նյութերի, արտադրատեսակների, սարքավորանքի ստեղծմանը, նոր տեխնոլոգիական գործընթացների, համակարգերի, ծառայությունների ներդրմանը կամ արդեն մշակված ու ներդրված նմուշների կատարելագործմանը:»:
	Ընդունվել է:
	Նախագծի 1-ին կետով սահմանվող հավելվածում կատարվել է համապատասխան փոփոխություն:

	
	Տարընկալումներից խուսափելու նպատակով` առաջարկվում է հանել նախագծի 1-ին կետով սահմանվող հավելվածի վերջին կետը:
	Ընդունվել է:
	Նախագծի 1-ին կետով սահմանվող հավելվածում կատարվել է համապատասխան փոփոխություն:

	ՀՀ արդարադատության նախարարություն 03.03.2017թ.

թիվ 01/3288-17
	  Առաջարկվում է նախագծի 1-ին կետով սահմանվող հավելվածի վերնագրում «գիտահետազոտական աշխատանքների» բառերից առաջ լրացնել «ավելացված արժեքի հարկից ազատվող» բառերը` հաշվի առնելով Հայաստանի Հանրապետության հարկային օրենսգրքի 64-րդ հոդվածի 2-րդ մասի 3-րդ կետի, ինչպես նաև Նախագծի 1-ին կետի դրույթները:
	Ընդունվել է:
	Նախագծի 1-ին կետով սահմանվող հավելվածի վերնագրում կատարվել է համապատասխան լրացում:

	
	Առաջարկվում է հավելվածի կետերի համարակալումը խմբագրել, քանի որ հավելվածում առկա է երկու 2-րդ կետ:
	Ընդունվել է:
	Նախագծի 1-ին կետով սահմանվող հավելվածում կատարվել է համապատասխան փոփոխություն:

	
	Նախագծին կից ներկայացված հիմնավորման համաձայն` Նախագծի նպատակը նաև Հայաստանի Հանրապետության կառավարության 2002 թվականի հունիսի 3-ի N 677-Ն որոշումն ուժը կորցրած ճանաչելն է, մինչդեռ Նախագծով չեն նախատեսվում հիշյալ որոշումն ուժը կորցրած ճանաչելու վերաբերյալ դրույթներ: Այդ կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 71-րդ հոդվածի դրույթները:
	Ընդունվել է:
	Նախագծին կից ներկայացված հիմնավորման մեջ կատարվել է համապատասխան փոփոխություն:

















